ԱՄՓՈՓԱԹԵՐԹ

     «ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԱՄՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	1.
	ՀՀ կառավարությանն առընթեր պետական գույքի կառավարման վարչություն
գրություն թիվ 03/22.11/4938-17 առ 01.08.2017թ.
	Ի կատարումն ՀՀ վարչապետի 2017 թվականի հուլիսի 25-ի N 02/14.8/16966-17 հանձնարարականի  հայտնում եմ, որ  «Որպես նվիրատվություն գույք ընդունելու և Հայաստանի Հանրապետության առողջապահության նախարարության աշխատակազմ պետական կառավարչական հիմնարկին ամրացնելու մասին ՀՀ կառավարության որոշման նախագծի վերաբերյալ ՀՀ կառավարությանն առընթեր պետական գույքի կառավարման վարչությունն առաջարկություններ և  դիտողություններ չունի:
	Ընդունվել է ի գիտություն:

	2.
	ՀՀ կառավարությանն առընթեր պետական եկամուտների կոմիտե գրություն թիվ 01/11-1/28232-17 առ 03.08.2017թ.
	«Որպես նվիրատվություն գույք ընդունելու և «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին ամրացնելու մասին» Հայաստանի Հանրապետության կառավարության որոշման նախագծի կապակցությամբ հայտնում ենք հետևյալը.

Նախագծի ընդունման դեպքում Նախագծով սահմանված գույքի նվիրատվության արդյունքում հարկային պարտավորությունների առաջացման հարցի կանոնակարգման նպատակով առաջարկում ենք, առաջնորդվելով «Բաժնետիրական ընկերությունների մասին» ՀՀ օրենքի 36-րդ հոդվածի դրույթներով, Նախագծում նշված գույքը վերցնել ոչ թե նվիրատվության, այլ՝ «Շտապբուժօգնություն» փակ բաժնետիրական ընկերության կանոնադրական կապիտալի նվազեցման միջոցով:
	Չի ընդունվել:
«Ավելացված արժեքի հարկի մասին» ՀՀ օրենքի 7-րդ հոդվածի 2-րդ կետի համաձայն. «ԱԱՀ-ով չեն հարկվում (հարկման օբյեկտ չեն համարվում) Հայաստանի Հանրապետության կառավարության որոշումների հիման վրա` հարկ վճարողների կողմից`

-ապրանքների մատակարարման և ծառայությունների մատուցման անհատույց գործարքները»: Նույն հոդվածի 10-րդ կետը նախատեսում է, որ «ԱԱՀ-ով չեն հարկվում (հարկման օբյեկտ չեն համարվում) բռնագրավման կամ նվիրատվության ձևով գույքի կամ գույքային իրավունքի օտարումը պետությանը, ինչպես նաև հողամասից կամովին հրաժարվելու դեպքում քաղաքացու կամ իրավաբանական անձի հողամասը որպես համայնքային սեփականություն` համայնքին, կամ որպես պետական սեփականություն` պետությանը փոխանցելու գործարքները»:
Ուստի, նվիրատվությամբ գույք հանձնելու դեպքում «Շտապբուժօգնություն» փակ բաժնետիրական ընկերության մոտ ԱԱՀ-ի գծով պարտավորություն չի առաջանա:



	3.
	Երևանի քաղաքապետարան
գրություն թիվ 26470-17 առ 03.08.2017թ.
	«Որպես նվիրատվություն գույք ընդունելու և «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին ամրացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ կառավարությանն առընթեր պետական եկամուտների կոմիտեի կողմից ներկայացված առաջարկն ընդունելի չէ:
	Ընդունվել է ի գիտություն:

	4.
	ՀՀ արդարադատության նախարարություն

(29.06.2017 № 01/11252-17 գրություն)
	1.
«Որպես նվիրատվություն գույք ընդունելու և «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին ամրացնելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) նախաբանում որպես հիշյալ նախագծի իրավական հիմք հարկ է հղում կատարել ՀՀ քաղաքացիական օրենսգրքի 594-րդ հոդվածին, որը վերաբերում է նվիրատվության պայմանագրին և կարգավորում է նվիրատվության պայմանագրի առնչությամբ ծագող հարաբերությունները, քանի որ Նախագծի կետերից և ողջ տրամաբանությունից բխում է, որ վերջինիս հիմքում դրված է  նվիրատվության, այլ ոչ թե նվիրաբերության պայմանագիրը: Մինչդեռ Նախագծի նախաբանում հղում է արվում ՀՀ քաղաքացիական օրենսգրքի 605-րդ հոդվածին որը վերաբերում է նվիրաբերության պայմանագրին: Ուստի, առաջարկում ենք, Նախագծի նախաբանում «605» թիվը փոխարինել «594» թվով :
2. Նախագծի 3-րդ կետի 1-ին ենթակետում անհրաժեշտ է  հստակ նշել նվիրատվության պայմանագրի կնքման ժամկետը:
	1. Ընդունվել է:

Կատարվել է համապատասխան փոփոխությունը:

2. Ընդունվել է:

Կատարվել է համապատասխան փոփոխությունը: 



	5.
	ՀՀ ֆինանսների նախարարություն (27.06.2017 № 01/9-1/11537-17 գրություն)
	1.
Հաշվի առնելով, որ Նախագծով նախատեսվում է կատարել նվիրատվություն` առաջարկում ենք Նախագծի նախաբանում հղում կատարել ՀՀ քաղաքացիական օրենսգրքի 594-րդ հոդվածին:
2.
Նախագծի 3-րդ կետի 1-ին ենթակետում առաջարկում ենք նշել, թե ինչ ժամկետում է ապահովվելու նվիրատվության պայմանագրի կնքումը:
3.
Միաժամանակ, նկատի ունենալով այն հանգամանքը, որ Նախագծին կից տեղեկանքում նշված է, որ Նախագծի ընդունմամբ ՀՀ պետական բյուջեի եկամուտների և ծախսերի էական ավելացումներ կամ նվազեցումներ չեն սպասվում, առաջարկում ենք նշված տեղեկանքում նշել, որ Նախագծի ընդունումը ՀՀ պետական բյուջեում եկամուտների և ծախսերի փոփոխության չի հանգեցնում և ծախսերի ֆինանսավորումը կիրականացվի առողջապահության ոլորտի գծով նախատեսված ընդհանուր հատկացումների հաշվին, ինչպես նաև Նախագիծը հիմնավորող տեղեկանքում հստակեցնել «ՀՀ առողջապահության նախարարության աշխատակազմ» պետական կառավարչական հիմնարկին ամրացվելիք շտապբուժօգնության կենտրոնական դիսպետչերական ղեկավարման ծրագրային համակարգի պահպանման ծախսերի բյուջետային ծրագիրը (ծրագրերը)` ներկայացնելով այդ ծախսերի ֆինանսական գնահատականը համապատասխան հաշվարկներով:
	 1. Ընդունվել է:

Կատարվել է համապատասխան փոփոխությունը:
2. Ընդունվել է:

Կատարվել է համապատասխան փոփոխությունը:
3. Ընդունվել է:

Կատարվել է համապատասխան փոփոխությունը:



